Pwyllgor Diwylliant, Cyfathrebu, y Gymraeg,
Chwaraeon a Chysylltiadau Rhyngwladol

Culture, Communications, Welsh Language,
Sport and International Relations
Committee

Richard Collier-Keywood, Cadeirydd
Undeb Rygbi Cymru

Stadiwm Principality

Heol y Porth

Caerdydd

2 Mawrth 2026
Dyfodol Rygbi Cymru

Annwyl Mr Collier-Keywood,

Senedd Cymru

Bae Caerdydd, Caerdydd, CF99 1SN
SeneddDiwylliant@senedd.cymru
senedd.cymru/SeneddDiwylliant

0300 200 6565

Welsh Parliament
Cardiff Bay, Cardiff, CF99 1SN

SeneddCulture@senedd.wales
senedd.wales/SeneddCulture
0300 200 6565

Rwy'n ysgrifennu atoch yn dilyn y sesiwn dystiolaeth ddydd lau diwethaf, a hoffwn ddiolch i chi, Alison
Thorne a Geraint John am ymddangos gerbron y Pwyllgor.

Rydym yn cydnabod y gwaith caled, sylweddol, sydd wedi'i wneud dros y blynyddoedd diwethaf i
sefydlogi sefyllfa ariannol Undeb Rygbi Cymru, yn ogystal a datblygiadau cadarnhaol o fewn diwylliant
yr Undeb. Rydym hefyd yn cydnabod bod yr Undeb ac arweinwyr unigol weithiau'n agored i
feirniadaeth sy'n amhriodol o ddidostur, yn enwedig ar-lein.

Fodd bynnag, mae'n amlwg i ni fod rygbi Cymru mewn cyflwr enbydus. Mae'r ansicrwydd ynghylch
dyfodol y rhanbarthau wedi achosi cryn bryder i bobl o bob cwr o Gymru. Ni ellir cyflawni unrhyw
raglen newid heb feithrin consensws dros y newid hwnnw. Mae'n amlwg nad oes gan yr Undeb y
consensws sydd ei angen i fwrw ymlaen a'r cynnig i leihau nifer y timau rhanbarthol o bedwar i dri.
Rhaid i Undeb Rygbi Cymru gydnabod ei fod wedi colli'r ddadl dros ddyfodol y gém broffesiynol.

Roedden ni'n synnu eich clywed chi'n dweud wrthym, os na fydd eich cynigion presennol yn mynd
rhagddynt yn &l eich disgwyl, nad oes gennych chi Gynllun B. Pe bai hyn yn wir, gallai fod yn arwydd
eich bod yn esgeuluso'ch dyletswyddau yn sylweddol. Rydym yn eich annog yn gryfi ddod o hyd i
ddull gwahanol sy'n parhau i sefydlogi sefyllfa ariannol yr Undeb a chynnal hyder, ac sydd hefyd yn
meithrin ymddiriedaeth clybiau a chefnogwyr.

Mae gan bobl Cymru ymdeimlad dwfn o berchnogaeth, balchder a chysyllitiad emosiynol a'r gamp.
Rhaid parchu a meithrin y cysylltiad hwnnw. Rhaid i'r Undeb osgoi sefyllfa lle mae’'n ennill y bleidlais

ond yn colli enaid rygbi Cymru.
Byddem yn croesawu rhagor o eglurder ynghylch y materion sydd yn y llythyr hwn.
Edrychaf ymlaen at dderbyn eich ymateb.

Yn gywir,

Delyth Jewell AS

Croesewir gohebiaeth yn Gymraeg neu Saesneg.
We welcome correspondence in Welsh or English.

